
A/ OPIS PREDMETA

,, Ko misli, zlo ne pjeva.“ Predrag Stojadinovic¢

Logika, kao filozofska disciplina koja utvrduje zakonitosti kojima se dolazi do istine, sasvim
sigurno predstavlja temelj za bilo koje podru¢je sistematiziranog znanja, ukljucujuéi 1 nauke,
ali 1 svakodnevni Zivot, ukoliko se pretendira da taj Zivot bude smislen 1 ureden, baziran na
potvrdenim c¢injenicama i znanju. Procesi pravilnog razmisljanja mogu se svesti na zakone
(kao kod fizike, matematike, geografije...), a takve zakone moze nauciti svako. Svrha ucenja i
poucavanja nastavnoga predmeta Logika u srednjoj Skoli jest omoguéiti ucenicima bolje
razumijevanje kriterija valjanog misljenja, te podizanje nivoa svijest o potrebi uskladivanja
vlastitog misljenja s tim kriterijima.

Upravo kroz nastavni predmet Logika pomaZe se u€enicima da savladaju vjestine 1 metode
pravilnog razmisljanja, te da stalnim vjezbanjem istih postanu sigurniji u svoje misljenje. Kao
takva ona utjece na sve $to radimo u zivotu, od donoSenja odluka, pravljenja izbora i jednako
je vazna mladima i starima, djeci. Ovim predmetom se kod uc¢enika potice kreativno i kriticko
misljenje, razvijaju komunikacijske sposobnosti, kao i sposobnost pronalazenja, selektiranja i
vrednovanja informacija koje mogu posluziti kao osnova za donosenje utemeljenih zakljucaka
o nekoj temi.

Svaka nauka se koristi logikom, kao opéom metodologijom, jer u razlu€ivanju znanja od
neznanja, u traganju za istinom moramo imati ¢vrst 1 pouzdan oslonac, a to je upravo logika.
Univerzalnost logike, od momenta njenog nastanka u starom vijeku do danas ocituje se u
¢injenju ljudskih misli jasnim 1 razgovijetnim, i podloznim analizi. Izuc¢avanje logickih
principa i pravila potrebno je, kako za snalaZenje u svakodnevnom Zivotu, nuZno za bavljenje
naukom. Logika je orude, alatka, bez koje je nauka nezamisliva. Kao takva u korelaciji je sa
svim predmetima, jer je osnovna svrha i cilj svakog Skolskog predmeta razvoj kritickog, na
logici zasnovanog, misljenja.

Izlaganje predmeta Logika nuZno realizovati u smjeru od opc¢e/formalne logike preko
metodologije do ukazivanja na svrhu, smisao i problem nauke i nau¢nih metoda, te na granice
nauke, ovaj kurikulum pretpostavlja inovaciju, koja bi se, prije svega ogledala u pokusaju da
se kroz aktuelnu i u¢enicima poznatu problematiku rasvijetle logic¢ki pojmovi i navedu uc¢enika
na samostalno istraZivanje, ukoliko se za neka pitanja viSe zainteresuje. Sustina poucavanja
logike upravo se i ogleda u osamostaljivanju ucenika 1 poticaju da sami istrazuju 1 ulaze u
logicka pitanja i probleme.

Upotrebom simbolickog jezika u€enici znacajno poboljSavaju svoje tehnicke sposobnosti
koje ¢e im poboljSati snalaZzenje u savremenom svijetu, a ujedno ih uciti kako preciznije
iskazati svoje misli. Upoznavanje ucenika s temeljnim pojmovima logike (logika, pojam, sud,
zakljucak, dokaz, indukcija, dedukcija, valjanost, istinitost, metoda i dr.) i oblicima valjanih
misli pomaze da oni lakSe uvjere druge u ispravnost vlastitih razmisljanja, kao i da lakse
prihvate obrazloZzena misljenja drugih i razgranice logicke pogreske od valjanih argumenata,
dok metode spoznaje predstavljaju osnovu razvoja metakognitivnih kompetencija ucenika.

Upravo kroz nastavni predmet Logika pomaze se uCenicima da savladaju vjestine i metode
pravilnog razmi$ljanja, te da kontinuiranim vjezbanjem istih postanu sigurniji u svoje




misljenje. Svemu §to u sebi, na bilo koji nacin, ukljucuje 1 zahtijeva razmisljanje neophodna je
logika, jer ona se koristi prilikom svake vrste razmisljanje. Nastavnim predmet se kod ucenika
potice kreativno 1 kritiCko misljenje, razvijaju komunikacijske sposobnosti, kao 1 sposobnost
pronalazenja, selektiranja i vrednovanja informacija.

Logika se izucava u tre¢em razredu opée gimnazije 1 ¢as sedmicno (35 casova godisnje).



B/ CILJEVI UCENJA I PODUCAVANJA PREDMETA

1. Upoznavanje i razumijevanje uloge logike u sistemu nauka, temeljnih pojmova logike
1 kriterija utemeljenog misljenja, te osposobljavanje ucenika da propituje uvjerenja, te
samostalno 1 kriticki donosi sudove primjenjive u svakodnevnom zivotu.

2. Osvjescivanje razumskih struktura kod ucenika, te razvijanje jasnog, dosljednog i
argumentovanog razmisljanja zasnovanog na logickim principima i zakonitostima uz
poticanje koriStenja ispravne argumentacije u svakodnevnoj komunikaciji koja ima
posredni uticaj na razvoj socijalnih, komunikacijskih i metakognitivnih kompetencija
ucenika.

3. Usvajanje principa jasnog i razgovijetnog razmisljanja koji poticu razvoj kreativnosti,
samokriti¢nosti 1 osjetljivosti na utemeljena gledista drugih ljudi, Sto je preduslov za
razvoj samostalnosti i produktivno ucesée u Zivotu zajednice.

4. Razvijanje matematickih, digitalnih i komunikacijskih kompetencija kroz koristenje
logickih jezika i osposobljavanje ucenika za rjeSavanje kompleksnih problema pomocu
digitalnih alata.

5. lIzgradivanje samostalnosti, samopouzdanja i samokriti¢nosti u¢enika utemeljenoj na
vjeStinama argumentacije, analize, sinteze, interpretacije i vrednovanja informacije
zasnovanoj na valjanim oblicima misli i osnovnim metodama spoznaje, a time i
poticanje razvoja njihovih nau¢nih kompetencija i kritickog misljenja.

6. Razvoj osjetljivosti na neobrazlozene zahtjeve i izlozene protivargumente, otvaranje
mogucnosti korekcije stava pri susretu s drugacijim na temelju opravdanog razloga i
nepristranosti u prosudivanju te razvoj sposobnosti postovanja drugoga kao racionalnog
bica, Sto omogucava tolerantne drustvene odnose.




C/ OBLASNA STRUKTURA PREDMETNOG KURIKULUMA

A/ Uvod u logiku

Kroz ovu oblast u€enici ¢e se po prvi put u Skolovanju upoznati sa pojmom logike i logi¢kog
misljenja (u teorijskom i prakticnom smislu), te s mjestom 1 vremenom nastanka te filozofske
discipline. Kroz uvod u logiku uceniku bi trebalo postati jasnije gdje je mjesto logike, kao 1
njena upotreba u svakodnevnom Zivoti i nauci. Sta zna¢i i na $ta se odnosi Cesta fraza u
svakodnevnom zivotu, posebno kada dode do neslaganja i prepirki: ,,Nema logike ili to je
nelogicno®. Ovdje valja posebno naglasiti da uceci logiku jednu godinu ucenik nec¢e nauciti
misliti, ali moze nauciti razmisljati. U tako kratkom vremenu ucenici mogu dobiti pregled
osnovne logicke grade i upoznati se sa najjednostavnijim oblicima i zakonima misli, kao 1
nacinima kako vjeZbati i otkrivati logicke forme misli koje se iskazuju svakodnevnim jezikom,
te kako razlikovati valjane od nevaljanih misli. U uvodu je bitno ista¢i razliku izmedu
materijalne 1 formalne istine, kao jednu od osnovnih distinkcija kada je u pitanju logicko
misljenje. Koliko ¢e ucenik napredovati u logici, zavisit ¢e ponajprije od toga koliko ¢e paznje
posvetiti predmetu, kao i od toga koliko ¢e Cesto vjezbati.

B/ Formalna/elementarna logika

Ucenici ¢e se upoznati sa pojmom, kao elementarnom logickom jedinicom, koja ulazi u
sastav svih oblika misli, te kako da razlikuju valjane od nevaljanih pojmova, kao 1 istinite od
neistinitih. Uvidjet ¢e kako da razvrstavaju pojmove po kategorijama i kako jedan isti pojam
moze da se razvrstava u razlicite kategorije. Naucit ¢e da dovode pojmove u relacije. Posebno
¢e razradivati problem kategorija, kao najviSih pojmova. Pored pojma u ovom dijelu ucenici
¢e imati priliku upoznati se 1 sa sudom 1 zakljuckom, kao sloZenijim oblicima misli. Uvidjet ¢e
povezanost, ali 1 razliku suda i reCenice, vezu izmedu vrsta pojmova i vrsta sudova. Razradujuci
jednostavne 1 slozene sudove naucit ¢e kako da utvrduju istinosnu vrijednost sudova, sa
posebnim akcentom da istina ne zavisi od onoga Sto “JA” mislim, nego se do nje dolazi
iskljucivo ispravnim na¢inom promisljanja i iskazivanja svojih misli. S tim u vezi naucit ¢e
razliku izmedu valjanog i nevaljanog suda, te izmedu istinitog i neistinitog suda. Kroz odnose
medu sudovima, tj. logic¢ki kvadrat naucit ¢e kako da od istinosne vrijedosti jednog suda
zaklju€uju o istinosnoj vrijednosti suda koji je sa njim u odredenoj vezi: kontrarnosti,
subkontrarnosti, kontradikcije ili subalternacije. Poseban znacaj ove oblasti ogleda se u
¢injenici da ¢e ucenici prolaze¢i sa nastavnikom kroz ovu oblast nauciti Sta znaci logicki
zakljucivati 1 koji je znacaj poznavanja valjanog zaklju€ivanja za bavljenje naukom. Trebalo
bi da kroz ovu oblast nauce razlikovati valjane 1 nevaljane zakljucke, kao 1 logicke pogreske u
zaklju¢ivanju. Prvo da bi samo mogli da se koriste oblicima valjanog 1 istinitog zakljucivanja,
a drugo da bi mogli prepoznavati, izbjegavati, ali i upozoravati na pogreske u zaklju¢ivanju.

C/ Metodologija

Kroz ovo podrucje ucenici bi se trebali upoznati kako se koriste metode analize, sinteze,
apstrakcije 1 generalizacije u formiranju pojmova, a kroz korelaciju sa drugim predmetima,
poput hemije, gdje su se sa ovim pojmovima ve¢ susretali. Takoder, kako se ekspliciraju




pojmovi, putem definicije 1 divizije, ponovo koreliraju¢i sa svim drugim predmetima, jer ne
postoji predmet unutar koga nisu spominjali definicije i divizije. Ali, ovaj put ¢e nauciti samu
definiciju definicije i divizije, kao i njihova pravila, a to uce prvi put kroz ovu oblast. Akcent
bi trebao da bude na prakti¢noj primjeni elemenata i pravila definisanja i divizioniranja.
Ucenici bi kroz ovu oblast trebali nauciti kako se ispravno definiSe, prepoznavati elemente
definicije: deffiniendum, deffiniens, te genus proximum i differentia specifica. Ucenici ¢e moci
prepoznavati osnovne pogreske definisanja, kada su prekrSena temeljna pravila definisanja:
adekvatnost, akuratnost, necirkularnost, nenegativnost, neslikovitost i jasnost. U isto vrijeme
moc¢i ¢e na mnogo prakti¢nih primjera primijeniti nauc¢eno iz divizioniranja. Napraviti ispravnu
diviziju, subdiviziju i kodiviziju, ali 1 prepoznati pogreske pri divizioniranju: adekvatnosti,
postupnosti 1 jedinstvenosti. Poput metoda pomocu kojih se formiraju i ekspliciraju pojmovi,
ucenici ¢e nauciti da postoje i metode izvodenja i zasnivanja sudova. Induktivna i deduktivna
metoda sa njihovim pomo¢nim postupcima u¢enicima ¢e biti blize i mo¢i ¢e ih prepoznavati,
te koristiti.

D/ Svrha i smisao nau¢nih metoda i nauke

Oblast pribliZzava razlike izmedu nau¢nog i stru¢nog djela, kao i razliku izmedu nau¢nog
otkric¢a i tehni¢kog izuma. Kroz faze nau¢no-istrazivackog postupka i metodologije izrade djela
ucenici se polako pripremaju za samostalno istrazivanje i izlaganje, jer ve¢ u 4. razredu kada
pisu maturske radove. Posebno ¢e se posvetiti paznja da se u¢enicima ukaze na znacaj nauke u
savremenom Zzivotu, te prakticnu primjenu nau¢nih dostignuéa, kao i na granice nauke. S
obzirom na danasnji tehnicko-tehnoloski napredak, koji je dostigao skoro neslué¢ene granice i
ubrzava se iz dana u dan, ucenici ¢e se upoznati i sa etickim dilemama u modernoj nauci, te
kako nauka moze 1 negativno da utjece na ljudski zivot, ukoliko tehni¢ko-tehnoloski napredak
nije pracen razvojem moralnih, ljudskih vrijednosti. Ovdje ¢e ucenici nauciti i kako da
pronalaze i koriste relevantne izvore za svoja prakti¢na istraZivanja i radove.



D/ ODGOJNO-OBRAZOVNI ISHODI

3. razred - opéa gimnazija /1 ¢as sedmi¢no/35 ¢asova godiSnje/

Oblast: A/ Uvod u Logiku

Ishod ucenja Razrada ishoda

A.IIL.1. Prepoznaje i razumije osnovne logicke

pojmove vezane za kljucne sadrzaje. e Prepoznaje osnovne logicke pojmove.
Poveznice sa ZJNPP DHP-5.2.2 DHP-5.2.1

Kljuéni sadrzaji

Etimolosko i sadrzajno odredenje pojma logika. Vrijeme i mjesto nastanka logike. Razlika izmedu
misSljenja i misli. Razlike izmedu formalne i materijalne istine. Uopéeno o metodama spoznaje i
oblicima valjane misli.

Preporuke za ostvarenje ishoda

U poucavanju dobro je koristiti primjere iz svakodnevnog Zivota i dopustiti uenicima da samostalno
prosuduju o istinitosti i neistinitosti sudova u razli¢itim tumacenjima u svrhu razvijanja zivotnih
vrijednosti. Sadrzaje koje ukljucuje ovaj ishod moguée je raditi u kombinaciji sa elementarnim
oblicima zakljucivanja kako bi u€enici jasno mogli uociti povezanost semantike i sistema izvodenja.

A.IL2.  UCenik razumije razliku izmedu |e Razlikuje i razvrstava kljuéne pojmove uz
istinitog i valjanog pojma, te razumije prakti¢nu primjenu i kriticki osvrt.
znacaj ispravnog odredenja pojma za
nauku.

Poveznice sa ZJNPP DHP-5.2.1

Kljuéni sadrzaji

Pojam pojma (sadrzaj, opseg i doseg). Teorije pojma. Vrste pojmova. Odnosi medu pojmovima
(logicki kvadrat). Problem kategorija. Odnos izmedu sadrzaja i opsega pojmova; implicitni i
eksplicitni sadrzaj.

Preporuke za ostvarenje ishoda

U poucavanju dobro je koristiti primjere iz svakodnevnog Zivota i kroz iste omogucavati u¢enicima
da prepoznaju i grupisu razlicite vrste pojmova, kao i da dva pojma samostalno dovode u vezu.
Ukazivati na relaciju: nadredeni-podredeni pojam, a vrlo korisno moze biti i vjezbati sa karticama na
kojima postoje pojmovi, a ucenici izvlace kartice i pokusavaju pojam sa kartice svrstati u odredenu
kategoriju.

Oblast: B/ Formalna/elementarna logika

Ishod ucenja Razrada ishoda

e Prepoznaje sudove po slozenosti i vrstama,

B.IIL.1. P je $ta j d, kakva je nj L ..
fepoznaje Sta je sud, kakva je njegova odreduje istinosnu vrijednost nekog suda.

veza sa pojmom i reCenicom, uocava

. Dy uq s Ispituj 1j 1j i
viste i odnose, te objasnjava logitki e Ispituje valjanost odnosno nevaljanost suda i

. . njegovu istinitost sastavljanjem istinosnih
kvadrat i njegovu vezu sa zakljuckom. Jee Jany

tablica, te kreira model (moguéi svijet) u




kojem je neki kvantificirani sud valjan i
istinit.

Poveznice sa ZJNPP DHP-5.1.1

Kljuéni sadrzaji

Pojam suda. Teorije sudova; vrste sudova; odnosi medu sudovima — logicki kvadrat. Slozeni sudovi:
implikativni, alternativni, disjunktivni, konjunktivni, binegativni.

Preporuke za ostvarenje ishoda

Preporucuje se da ucenici na jednostavnim primjerima propituju logicke odnose medu sudovima
iskazane reCenicama obicnog jezika, utvrde valjanost i iznose svoje sudove, koje mogu analizirati.

e Ucenik moze razlikovati valjane od
B.IIL.2. Razlikuje u ¢emu se ogleda sustina nevaljanih  zaklju¢aka, te prepoznavati
zakljucka i zakljucivanja, kao slozenijeg posredne i neposredne zakljucke.
oblika misli od sudova; prepoznaje |e Razlikuje kategoricke, hipoteticke i
logicke pogreske u zakljucivanju. disjunktivne silogizme, kao i greske koje
mogu nastati kod istih.
Poveznice sa ZJNPP DHP-5.1.2

Kljuéni sadrzaji

Pojam i struktura zakljucka; tradicionalna i savremena podjela zakljuc¢aka (neposredni i posredni
zakljucci). Skraceni silogizmi i polisilogizmi. Logicke pogreske u zakljucku (namjerne i nenamjerne,
te jezicke i izvanjezicke). Pojam i teorije istine. Logic¢ke pogreske u zakljucku.

Preporuke za ostvarenje ishoda

U poucavanju dobro je koristiti primjere zaklju¢ivanja koje ucenici i sami Cesto koriste. Posebno na
Cestim pogreskama (poput prebrze generalizacije) ukazivati ufenicima na nepravilne oblike
zakljucivanja.

Oblast: C/ Metodologija

Ishod ucenja Razrada ishoda

. . ..., |® UCcenici su u stanju samostalno koristiti i
C.IIL.1.  Procjenjuje utemeljenost razlicitih !

postupaka formiranja pojmova prepoznavati metode formiranja pojmova,

kao 1 njihov znacaj za nauku.

Poveznice sa ZJNPP DHP-5.2.2

Kljuéni sadrzaji

Analiza-sinteza; apstrakcija; generalizacija; specijalizacija. Odnos logike prema prirodnim i
drustvenim naukama. Odnos nauke i logike. Logika kao op¢a metodologija.

Preporuke za ostvarenje ishoda

Sadrzaji u ovom ishodu dominantno obuhvataju razlicite praktine metode uoc¢avanja i zakljucivanja
pa je za njihovo usvajanje pozeljno koristiti rad na tekstu, samostalan rad ucenika i slicno. Odredene
teorijske koncepte treba objasniti prije samog prakti¢nog rada. Nastavnik to moZe uciniti unutar
frontalne nastave, u nekom obliku saradnic¢ke nastave ili kroz ucenicka izlaganja (gdje bi se prethodni
Cas zainteresovanim ucenicima dalo teorijske sadrzaje koje trebaju prenijeti i ostalima). Pozeljno dati
vecu slobodu i autonomiju uc¢enicima, jer su ve¢ usvojili odredena logicka znanja i umijeca koja im
omogucavaju da dio ovih sadrzaja savladaju samostalno.

C.IIL2. Analizira i povezuje osnovne metode |e Uclenik analizira i objaSnjava osnovne
formiranja i ekspliciranja pojma. metode ekspliciranja pojmova (definicija i
divizija).
Poveznice sa ZJNPP DHP-5.2.1

Kljuéni sadrzaji

Definicija/vrste definicije; elementi definicije i pravila definisanja; pomo¢ne metode definisanja
(deskripcija i distinkcija). Pojam i vrste divizija; element i pravila divizioniranja.

Preporuke za ostvarenje ishoda

Realizacija ovog ishoda je povezana s prethodnim ishodom iz ove oblasti pa je pozeljno koristiti i
sli¢ne ranije spomenute metode. Metode spoznaje vezane za ovaj ishod najbolje je demonstrirati
ucenicima primjerom, a zatim unutar nekog od oblika grupnog ili samostalnog rada provjeriti jesu li
ucenici shvatili sustinu ovih metoda.

e Prepoznaje osnovne karakteristike
C.IIL.3. Prepoznaje metode izvodenja i aksiomatskih sistema.
zasnivanja sudova, te razumije naCine |® Objasnjava metodu izvodenja i zasnivanja
njihovog koristenja, vrednuje prakticnu sudova.
primjenu ovih metoda. e Utvrduje poteskoce i logicke probleme kod
metode indukcije, te statisticke metode.
Poveznice sa ZJNPP DHP-5.1.2

Kljuéni sadrzaji

Induktivna metoda; pomoc¢ne metode indukcije (posmatranje, eksperiment, brojanje i mjerenje).
Statisticka metoda (aritmeticka sredina, medijan, mode, raspon varijacije, srednja devijacija,
koeficijent disperzije). Deduktivna metoda. Aksiomi i aksiomatika; elementi i karakteristike te vrste
aksiomatskih sistema. Logicki problem indukcije. Uslovi prihvatljivosti induktivnih zakljucaka.

Preporuke za ostvarenje ishoda

Sadrzaji ovog ishoda su svojevrsna sinteza gradiva, stoga su metode za njegovu realizaciju sli¢ne
onima koje smo do sada spominjali. Budu¢i da pomoc¢ne metode indukcije predstavljaju temelj svih
empirijskih nauka, vazno je predstaviti ih u¢enicima kroz brojne primjere uzete iz razli¢itih nauka.
Statistika u okviru vjerovatno¢e moze se pribliziti u¢enicima demonstracijskim metodama, pomocu
novcica (vjerojatnoca da dode pismo odredeni broj puta), karata (vjerojatnoca da izvucete odredenu
kartu ili kombinaciju), igra¢ih kockica (vjerojatnofa za odredeni broj/kombinaciju ili njihov
izostanak) i sl.

Oblast: D/ Svrha i smisao nauénih metoda i nauke

Ishod ucenja Razrada ishoda

D.III.1. Uocava koja je svrha i smisao naucnih |e Prepoznaje i razumije svrhu nau¢ne metode,
metoda, te prepoznaje karakteristike te specifi¢nosti stru¢nih i naucnih teorija i
nauc¢nog i stru¢nog djela. rezultata.

Poveznice sa ZJNPP DHP-5.2.1 DHP-5.1.2

Kljuéni sadrzaji

Opis, objasnjenja, predvidanje. Naucno otkri¢e i dokaz. Naucno istrazivanje i izlaganje. Razlika
izmedu stru¢nog i nauc¢nog djela. Faze nau¢no-istrazivackog postupka.

Preporuke za ostvarenje ishoda

Sadrzaji ovog ishoda predstavljaju sloZenije nivoe zasnovane na analizi, vrednovanju 1
stvaranju koji se oslanjaju bazicno na prethodnu oblast i pragmati¢nost iste u stvarnom
Zivotu, te predstavljaju sintezu zasnovanu na prethodnim pristupima.

E/ UCENJE I PODUCAVANJE U PREDMETNOM KURIKULUMU

Zbog specificnosti predmeta Logika, koja obuhvata Sirok spektar nastavnih podrucja, od
nastavnika se trazi detaljno poznavanje i primjena razlicitih metoda u nastavi. Svi ovi pristupi
imaju zajednicki cilj, a to je poticanje interesa uc¢enika i omogucavanje lakSeg razumijevanja
slozenih sadrzaja. Naime, odredena logi¢ka znanja i umije¢a nuzna su za razumijevanje
osnovnih metoda nau¢nog razmisljanja i dokaza, koji se svakodnevno primjenjuju u zivotu.
Moguce je povezati ishode nastave logike s gotovo svim drugim predmetima, ¢ime se stvara
snazna interdisciplinarna povezanost. Ovaj interdisciplinarni pristup od nastavnika trazi veliku
odgovornost u balansiranju izmedu uze specijaliziranih logickih sadrzaja i Sire obrazovne slike.
Na srecu, strukturna organizacija predmeta i kvalitetna povezanost njegovih dijelova pomazu
u ostvarivanju ove ravnoteze. U centru gotovo svakog modernog kurikuluma, pa tako i
kurikuluma logike, nalazi se ucenik. Nastavni pristup usmjeren prema uceniku kljucan je za
uspjes$no usvajanje 1 primjenu slozenih logickih sadrZaja, ali 1 za razvoj vjestina samostalnog
ucenja i vjezbanja. Veoma vazno je da ucenici aktivno sudjeluju u svim fazama nastavnog
procesa, jer im to omogucava da razvijaju sposobnost primjene naucenog u prakticnim
situacijama. Na kraju, angazman ucenika u velikoj mjeri oblikuje i sam nastavni proces, ¢ineci
nije nauciti u¢enike kako da misle - jer oni to ve¢ znaju, nego ih nauciti kako da bolje razumiju,
artikuliSu 1 primjenjuju principe misljenja koje ve¢ koriste u svakodnevnim situacijama.
Nastavniku su na raspolaganju razli¢ite metode koje mogu obogatiti nastavu logike, kao $to su:
ucenje putem rjeSavanja problema, funkcionalna upotreba informatickih tehnologija, razgovori
s razredom, frontalni rad, grupni rad, projektni rad, pisanje radova, izrada prezentacija, mini
istrazivanja 1 mnoge druge. lako sve ove metode imaju svoju primjenu, treba napomenuti da
nisu sve jednako prikladne za obradu svih sadrzaja. Naprimjer, funkcionalna primjena IKT-a
(informatickih 1 komunikacijskih tehnologija) posebno je korisna u okviru prvih triju oblasti,
iako njezina upotreba ovisi o opremljenosti Skole 1 sloZenosti sadrzaja. Najvaznija metoda u
nastavi logike trebala bi biti uenje putem rjeSavanja problema, jer se sadrzaji predmeta Cesto
nadovezuju jedan na drugi, a njihovo usvajanje bez razumijevanja dovodi do poteskoca
prilikom ucenja novih i povezanih sadrZaja. Treba naglasiti vaznost zadataka koji zahtijevaju
samostalan rad u€enika. Logika, kao predmet, cesto ukljucuje zadatke koji u€enike podsticu na
automatsko primjenjivanje odredenih logickih metoda. To je neSto $to se ne moZe posti¢i samo
radom u razredu, jer mnoge metode zahtijevaju ponavljanje i vjezbanje kod kuce. U nastavi
logike postoje razli¢iti materijali koji pomazu u lakSem ostvarivanju nastavnih ciljeva 1
postizanju zeljenih ishoda. U prvom redu, to su udzbenici koji predstavljaju osnovni izvor
novih sadrzaja i klju¢ni izvor znanja, uz pomo¢ kojeg nastavnik vodi nastavu. Ipak, nastavnici
bi trebali koristiti 1 druge izvore, poput zbirki zadataka, znaucnih tekstova, softverskih
aplikacija 1 e-materijala, koji mogu pruziti dodatnu vrijednost ucenju i obogatiti nastavni
proces. Svi ovi materijali trebaju biti paZzljivo odabrani i ocijenjeni u smislu njihove
pouzdanosti 1 relevantnosti. Pitanje redoslijeda usvajanja sadrzaja takoder je vazno. Neki
nastavnici smatraju da bi trebalo zapoceti od sintakse logi¢kog jezika i prevodenja, povezujuci
to s pravilima izvodenja logickih misli. Drugi smatraju da je bolje zapoceti s osnovnim
pojmovima 1 definicijama, a zatim prelaziti na naprednije koncepte. Oba pristupa imaju svoje

prednosti, 1 nijedan od njih nije pogreSan. Na kraju, nastavnik mora sam odluciti o metodama
obrade u zavisnosti o afinitetima ucenika, opremljenosti Skole 1 specificnostima svake
obrazovne situacije.

F/ VREDNOVANJE U PREDMETNOM KURIKULUMU

Vrednovanje u nastavi logike neodvojivo je od procesa ucenja i poducavanja. Ono
predstavlja slozen postupak prikupljanja i1 analiziranja informacija, s ciljem donoSenja
profesionalnih procjena o uc¢eni¢kom napretku i postignu¢ima. U nastavi logike vrednovanje
je obuhvaceno razli¢itim pristupima i metodama. Tradicionalno vrednovanje, koje se temelji
na ocjenjivanju usvojenog sadrzaja, i dalje je prisutno, ali moderna nastava nastoji ukljuditi i
samovrednovanje, jer je uc¢enicko aktivno uklju¢ivanje u proces vrednovanja izuzetno vazno
za razvoj samosvijesti i odgovornosti za vlastito u¢enje. Vazno je primjenjivati razlicite oblike
vrednovanja, medu kojima se istiu formativno i sumativno vrednovanje, dok je dijagnosticko
vrednovanje pozeljno, ali nije nuzno obavezno. Formativnho vrednovanje predstavlja
kontinuirani proces pracenja uceniCkog napretka, uz pruzanje pravovremenih povratnih
informacija, Sto u¢enicima omogucuje da unaprijede svoje ucenje i razjasne nesigurnosti. Ova
vrsta vrednovanja nije nuzno povezana s ocjenom, ali ima vaznu ulogu u poboljSanju procesa
ucenja. S druge strane, sumativno vrednovanje sluzi za procjenu postignutih ciljeva na kraju
odredene cjeline i obi¢no rezultira dodjeljivanjem ocjene. Kroz sumativno vrednovanje
nastavnici procjenjuju koliko su ucenici usvojili konkretne sadrzaje i metode. Takoder,
povremeno se moze koristiti normativno vrednovanje, koje usporeduje ucenicka postignuca s
postignu¢ima drugih ucenika u razredu, no kljucno je da kriterijsko vrednovanje bude osnova
za donoSenje zaklju¢nih ocjena.

Kiriteriji vrednovanja u nastavi logike obuhvataju nekoliko elemenata:

e Usvojenost 1 razumijevanje logickih pojmova 1 teorija, $to je najvazniji kriterij jer
predstavlja temelj za razumijevanje sloZenijih logickih zadataka i argumenata.

e Logicka analiza, argumentacija 1 primjena valjanih oblika misli, $to ucenicima
omogucuje razvoj kritickog misljenja kroz analizu tekstova i1 prepoznavanje logickih
pogresaka.

e Simbolicki jezik, sinteza i evaluacija logickih spoznaja, koja ukljucuje prevodenje
recenica iz prirodnog jezika u logicki 1 obrnuto, kao 1 evaluaciju snage argumenata.

Za svakog ucenika uspje$no ovladavanje svim ovim elementima predstavlja vazan cilj
nastave logike. Konkretne metode vrednovanja koje nastavnik moze koristiti u nastavi logike
ukljucuju vjezbe (koje pomazu ucenicima u postizanju automatizma u rjeSavanju logickih
zadataka), usmene provjere znanja, klasi¢ne testove 1 kratke testove (koji sluze za brzu provjeru
1 uvjezbavanje specifi¢nih logickih operacija), prezentacije 1 seminarske radove, kao i graficke
prikaze logickih koncepata i rezultata istrazivanja. Takoder, domace zada¢e i metoda
autenti¢ne procjene pomazu uciteljima da procijene koliko u€enici mogu povezati logiku s
svakodnevnim Zivotom i u kojoj mjeri razumiju primjenu logickih principa.

G/ PROFIL I STRUCNA SPREMA NASTAVNIKA

Nastavu Logike mogu izvoditi nastavnici koji su zavrsili:
filozofski fakultet - odsjek filozofija ili odsjek filozofija i sociologija i koji su stekli zvanje
profesor filozofije ili profesor filozofije 1 sociologije.

Nastavu iz ovog nastavnog predmeta mogu izvoditi i lica koja imaju zavrSen najmanje 11
(drugi) ciklus Bolonjskog sistema studiranja u trajanju od jedne godine (60 ETC bodova) ili
dvije odgovarajuceg studija visokog obrazovanja (diplomski studij), sa akademskom titulom i
strucnim zvanjem magistra za odredenu oblast kojim stjece 300 ECTS bodova.

Ukoliko lice iz prethodnog stava u toku studija nije polagalo ispit iz pedagoSko-psiholosko-
metodicko-didakticke grupe predmeta, duzno je ove ispite poloziti u roku od godine dana od
dana stupanja na posao.

